
〈抵臨湖山。又西南抵華容縣前。華容漢孱陵地也。或曰漢武陵縣地。吳大帝分孱陵地。於今縣東二里置安南縣。今有城高八尺。唐志曰。劉表所〉

〈築。宋志謂𣈆武分江安。立安南縣。隋平陳。改安南爲華容縣。縣屬羅州。取古容城名之。大蒙三年。以州爲巴陵郡。十年移邑今地。垂拱二年。以武氏〉

〈諱改爲容城。神龍元年。又復爲華容縣。東南有一城高一丈。名右湖城。不詳其故。今以爲堰。洞庭又西南抵大通口。實沅水謂之鼎江。又西南百〉

〈餘里。上按灃口江。湖水落則見其東南西北。夏秋之交。四顧瀰漫無所不通。爲今灃沅洛相通。然灃水口沅水注于洞庭。謂之元。謂灃會于沅。然後〉

〈入右洞庭之西。蓋盡于此。元一統志洞庭湖在巴陵縣西南北。連青草。亘赤沙七八百里。黄帝嘗登熊湘。張鈞天樂於洞庭之野。王直方云。杜少陵〉

〈有遇洞庭詩曰蛟室圍青草。龍堆擁白沙。護江盤古木。迎棹舞神鴉。破浪南風上。收帆畏日斜。雲山千萬叠。底處上仙槎。李希聲得之於江心中石〉

〈刻。濁子真云。元豐間有得此石刻於洞庭湖中。而不載名氏。或以示山谷曰。此于昊作也。今蜀本已收入集。而不紀其得詩之由。故録其詳于此。孟〉

〈浩然詩。八月湖水平。㴠虛混太清。氣吞雲夢澤。波撼岳陽城。欲濟無舟楫。端居耻聖明。可憐垂釣者。空有羨魚情。李白游洞庭詩。洞庭西望楚江分。〉

〈水盡天南不見雲日落長沙秋色逺不知何處吊湘君張說詩西泛平湖盡參差入亂山東瞻岳陽郡汗漫太虛間杜少陵詩吳楚東南拆乾坤日〉

〈夜浮古詩洞庭八百里幕阜三千尋夏竦之詩出没魚龍聚飛沉日月連氣淩雲夢吞八九欲與溟渤爭雌雄楊時詩湖光上下天水融中以日月〉

〈分西東岳陽志作胡寅詩誤也陶弼詩平湖七百里四壁白波圍影觸吳天闊寒吞楚澤微劉元方嘗宿湖岸驛中夜聞歌聲朝閲楹間有題云爺〉

〈娘送我青楓根不記青楓幾回落當時手刺衣上花今日成灰不堪著記纂淵海唐抑毅應舉下第還至涇陽見一婦人牧羊毅詰之對曰妾洞庭〉

〈龍君小女也嫁涇川次子夫婿厭薄黜以至此聞君將還吳欲以一書寄托君至洞庭僪社撃樹三發當有應者殿如其教俄有武夫出於波間偈〉

〈水指路引毅以至其宫見一人披紫衣執青珪因取書進之洞庭覧皋泣曰老夫之罪不謹鑒聽須臾宫中皆慟哭忽有赤龍長萬餘尺擘天飛去〉

〈俄而紅妝笑語中有一人白齒蛾眉君笑謂毅曰涇水之囚人至矣明日宴毅於凝碧宫毅辭歸贈遺甚厚毅娶盧氏女生一子逾月笑謂毅曰余〉


〈即洞庭君之女也遂相與歸洞庭英知其迹出吳聞録與地紀勝有江臾者好吹笛嘗遇樵臾赤髭髯遺江鐵笛每於龍潭吹之無聲龍潭在君山〉

